
Annwyl Huw,

Rheoliadau Rheolaethau Swyddogol (lechyd Planhigion) (Hysbysiad
Blaenorol) a Rheoliadau Amodau Ffytoiechydol (Diwygio) 2023.

Hoffwn hysbysu’r Pwyllgor am y bwriad i roi cydsyniad i Lywodraeth y DU wneud a
gosod Rheoliadau Rheolaethau Swyddogol (lechyd Planhigion) (Hysbysiad
Blaenorol) a Rheoliadau Amodau Ffytoiechydol (Diwygio) 2023 (“y Rheoliadau”)
erbyn 26 Hydref 2023.

Rwyf wedi cael llythyr oddi wrth yr Arglwydd Beynon, y Gweinidog dros
Fioddiogelwch a Materion Morol a Gwledig, yn gofyn am gydsyniad i'r Rheoliadau.
Caiff y Rheoliadau eu gwneud gan yr Ysgrifennydd Gwladol dros yr Amgylchedd,
Bwyd a Materion Gwledig drwy arfer y pwerau a roddir gan Erthyglau 5(3), 30(1),
40(3), 41(3) a 105(6) o Reoliad (EU) Rhif 2016/2031 Senedd Ewrop a’r Cyngor ar
fesurau diogelu rhag plau planhigion. Mae Erthygl 2a (2) o Reoliad (EU) Rhif
2016/2031 yn darparu y gall yr Ysgrifennydd Gwladol wneud Rheoliadau o'r fath
gyda chydsyniad Gweinidogion Cymru.

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd « Cardiff Gohebiaeth.Lesley.Griffiths@llyw.cymru
CF99 1SN Correspondence. Lesley.Griffiths@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni
fydd gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and
corresponding in Welsh will not lead to a delay in responding.

Diben y Rheoliadau yw diweddaru agweddau ar y Rheoliadau Amodau Ffytoiechydol
er mwyn cyflwyno’r newidiadau a ganlyn:

e Dadreoleiddio plau cwarantin penodol ar gyfer Prydain Fawr, y mae’r Grwp
Risg lechyd Planhigion (PHRG) wedi asesu nad ydynt yn bodloni’r meini
prawf i fod yn bla cwarantin.

e Ychwanegu plau cwarantin newydd ar gyfer Prydain Fawr, y mae’r PHRG
wedi asesu eu bod yn bodloni’r meini prawf i fod yn bla cwarantin.

e Ychwanegu plau cwarantin dros dro newydd ar gyfer Prydain Fawr, y mae’r
PHRG wedi asesu eu bod yn bodloni’r meini prawf i fod yn bla cwarantin ar
sail asesiad dros dro.

e Diweddaru gofynion mewnforio er mwyn ystyried newidiadau yn y deunydd a
fasnachir.

e Cyflwyno newid a fethwyd mewn OS blaenorol.

e Ffurfioli hawddfraint er mwyn sicrhau bod gofynion mewnforio yn gweithio
mewn gwirionedd.

e Cynnwys rhanddirymiad a oedd wedi cael ei gario drosodd fel cyfraith yr UE a
ddargedwir ond sydd bellach wedi dod i ben ac y mae angen ei chynnwys yn
neddfwriaeth Prydain Fawr.

Yn ogystal, bydd y Rheoliadau’n cyflwyno diwygiad er mwyn galluogi darpariaethau
ym Model Gweithredu Targed y Ffin. Bydd y ddarpariaeth yn diwygio’r Rheoliadau
Rheolaethau Swyddogol er mwyn darparu eithriad, ar gyfer ffrwythau a llysiau
penodol, i'r gofynion cyn hysbysu ar gyfer y Rheoliadau Rheolaethau Swyddogol.

Mae’r Offeryn Statudol (OS) yn ddarostyngedig i'r weithdrefn negyddol, a bwriedir ei
osod gerbron Senedd y DU ar 26 Hydref 2023. Daw mesurau brys yn y Rheoliadau i
rym ar 17 Tachwedd a 24 Tachwedd 2023, a daw mesurau nad ydynt yn frys i rym ar
2 Mai 2024.

Er mai egwyddor gyffredinol Llywodraeth Cymru yw y dylai’r gyfraith sy’n ymwneud a
materion datganoledig gael ei gwneud a’i diwygio yng Nghymru, ar yr achlysur hwn,
ystyrir ei bod yn briodol i Lywodraeth y DU osod y Rheoliadau. Mae’r Rheoliadau’n
ymwneud & maes datganoledig, ond maent yn effeithio ar fewnforion planhigion a
chynhyrchion sy’n dod o blanhigion ledled Prydain Fawr. Mae llawer o’'r newidiadau
yn y Rheoliadau yn ymwneud & mewnforio planhigion a chynhyrchion sy’n dod o
blanhigion. Mae’r rhan fwyaf o’r nwyddau hyn sy’n dod i mewn i Gymru yn dod trwy
borthladdoedd yn Lloegr a byddent yn ddarostyngedig i'w deddfwriaeth fewnforio
hwy. Gall cyflwyno Rheoliadau ar wahan yng Nghymru a Lloegr beri cynyddu’r
pwysau ar yr Asiantaeth lechyd Anifeiliaid a Phlanhigion, busnesau, masnachwyr a
thyfwyr. Mae rheoleiddio ar gyfer Prydain Fawr yn ei chyfanrwydd yn sicrhau llyfr
statud sy’n gydlynol a chyson lle mae’r rheoliadau’n hygyrch mewn un offeryn a lle
nad oes perygl o ymwahaniad yn y ddeddfwriaeth ym Mhrydain Fawr. Yn ogystal,
byddai gwneud Rheoliadau ar gyfer rhai darpariaethau o fewn yr OS hwn yng
Nghymru yn unig yn debygol o effeithio ar y dasg o ddiwygio a chydgrynhoi
deddfwriaeth iechyd planhigion ar 6l i Fil Cyfraith yr UE a Ddargedwir gael ei
gymhathu ddiwedd 2023, yn ogystal ag effeithio ar y broses o hysbysu Sefydliad
Masnach y Byd am y newidiadau.



Hoffem sicrhau’r Pwyllgor hwn mai polisi Llywodraeth Cymru, fel rheol, yw deddfu
dros Gymru mewn perthynas & materion cymhwysedd datganoledig. Felly rwy’n rhoi
fy nghydsyniad i'r Rheoliadau hyn. Nid oes unrhyw ymwahaniad polisi rhwng
Llywodraeth Cymru a Llywodraeth y DU mewn perthynas &'r mater hwn.

Rwyf wedi ysgrifennu llythyr tebyg at LIyr Gruffydd AS, Cadeirydd y Pwyllgor
Deddfwriaeth, Cyfiawnder a'r Cyfansoddiad.

